
 ຢ່າປຸກແອນ້ອຍ!

Huynh Thi Kim Lien



 ຕັ້ງແຕ່ ແມ່ ແລະ ແອນ້ອຍ ກັບມາເຮືອນ, ຊູ ແລະ ຊີ ບໍ່ມີຄວາມສຸກເລີຍ. ພວກເຂົາຖືກຫ້າມບໍ່ໃຫ້ສົ່ງສຽງດັງ ໃນເວລາທີ່ແອນ້ອຍນອນຫຼັບ. ແຕ່ວ່າ ແອນ້ອຍຊໍ້າພັດນອນຢູ່ຕະຫຼອດເວລາເລີຍ!



 ພວກເຂົາຖືກຫ້າມບໍ່ໃຫ້ແລ່ນຫລິ້ນຢູ່ໃນເຮືອນ.



 ພວກເຂົາຖືກຫ້າມບໍ່ໃຫ້ລົມກັນ ໃນເວລາກິນອາຫານວ່າງ.



 ພວກເຂົາຖືກຫ້າມບໍ່ໃຫ້ຮ້ອງສຽງດັງ, ບໍ່ວ່າຈະເກີດຫຍັງຂື້ນກໍຕາມ.



 ແຕ່ກົດລະບຽບທີ່ເຄັ່ງຄັດທີ່ສຸດ ແມ່ນອັນນີ້. ເມື່ອເວລາແອນ້ອຍນອນ, ຊູ ແລະ ຊີ ຕ້ອງໄດ້ຊື່ມເຮັດສຽງຄ່ອຍໆ ເວລາລົມກັນ.​



 ຖ້າຫາກວ່າພວກເຂົາຢາກຫົວ, ພວກເຂົາສາມາດຍິ້ມຫົວໄດ້ ແບບຄ່ອຍໆເທົ່ານັ້ນ.



 ແຕ່ວ່າ ມາມື້ໜຶ່ງ, ພວກເຂົາກຳລັງອ່ານນິທານເລື່ອງໜຶ່ງທີ່ມັນຕະຫຼົກຫລາຍ ຈົນເຮັດໃຫ້ພວກເຂົາບໍ່ສາມາດທີ່ຈະອົດກັ້ນສຽງຫົວໄວ້ໄດ້. ຊູ ແລະ ຊີ ຈິ່ງພາກັນຫົວອອກມາດ້ວຍສຽງດັງຢ່າງແຮງ. ໂອ້ຍ ຕາຍຄັກໆ! ແອນ້ອຍກຳລັງນອນຢູ່.



 ແອນ້ອຍຕົກໃຈຕື່ນ ພ້ອມກັບສົ່ງສຽງຮ້ອງໄຫ້. ເຮັດໃຫ້ແມ່ໃຈຮ້າຍຫຼາຍ, ແລ້ວກໍ່ຮ້ອງໃສ່ພວກເຂົາ ໃຫ້ອອກໄປຫຼິ້ນຢູ່ນອກເຮືອນ.



 ຊູ ເຮັດໜ້າບູດ ຍ້ອນວ່າລາວບໍ່ມັກທີ່ຖືກແມ່ຮ້ອງໃສ່. ຊີ ກໍ່ເລີຍປອບໃຈ ຊູ. ລາວບອກວ່າ ຫຼິ້ນຢູ່ນອກແຮງມ່ວນກວ່າເກົ່າ. ພວກເຂົາສາມາດສົ່ງສຽງຮ້ອງດັງໆ ເທົ່າທີ່ພວກເຂົາຕ້ອງການໄດ້.



 ຫຼັງຈາກຫຼິ້ນເຕະບານໄດ້ໄລຍະໜຶ່ງ, ຊູ ແລະ ຊີ ກໍ່ກັບມາມີຄວາມສຸກອີກຄັ້ງ. ຊີ ເຕະຫມາກບານ. ເຂົ້າໂກນແລ້ວ!



 ໝາກບານໄດ້ລອຍຂ້າມສວນໄປ. ປັງ! ໂອ​້ ຕາຍຄັກໆ! ແອນ້ອຍຕື່ນແລ້ວ! ຈະເກີດຫຍັງຂື້ນນໍ້ບາດນີ້?



 ແອນ້ອຍຮ້ອງໄຫ້ຂຶ້ນຈົນສຸດສຽງ.



 ແອນ້ອຍຮ້ອງໄຫ້ສຽງດັງຫຼາຍ ຈົນເຮັດໃຫ້ເຕົ້ານົມແຕກ, ເຮັດໃຫ້ໝໍ້ແຕກ  ແລະ ເຮັດໃຫ້ແກ້ວປ່ອງຢ້ຽມແຕກ!



 ແອນ້ອຍຮ້ອງໄຫ້ສຽງດັງຫຼາຍ ຈົນເຮັດໃຫ້ຫຼັງຄາເຮືອນເປີດອອກ!



 ນ້ອງຊາຍຂອງພວກເຂົາຮ້ອງໄຫ້ບໍ່ເຊົາ. ຊູ ແລະ ຊີ ຮີບແລ່ນເຂົ້າໄປໃນເຮືອນ. ແມ່ຢູ່ໃສ?



 ຊູ ອູ້ມແອນ້ອຍຂຶ້ນ ແລະ ຮ້ອງເພງໃຫ້ນ້ອງຟັງ ແຕ່ວ່າແອນ້ອຍຍັງຮ້ອງໄຫ້ບໍ່ເຊົາ.



 ຊີ ທັງເຕັ້ນ ທັງຢອກລໍ້ຫຼິ້ນມາຍາກົນໃຫ້ເບິ່ງ. ແຕ່ວ່າ ແອນ້ອຍກໍ່ຍັງຮ້ອງໄຫ້ບໍ່ຍອມເຊົາ.



 ແມ່ນຫຍັງນໍ້ທີ່ຈະເຮັດໃຫ້ແອນ້ອຍເຊົາຮ້ອງໄຫ້ໄດ້? ຕໍ່ມາບໍ່ດົນ ຊູ ແລະ ຊີ ກໍ່ຮ້ອງໄຫ້ອອກມາຄືກັນ. ແລະ ນັ້ນກໍ່ແມ່ນເວລາ ທີ່ແມ່ກັບມາເຮືອນພໍດີ.



 ແມ່ມາອູ້ມເອົາແອນ້ອຍ, ພ້ອມທັງປອບໂຍນ ແລະ ກໍຮ້ອງເພງກ່ອມ. ແລ້ວແອນ້ອຍກໍ່ຢຸດຮ້ອງໄຫ້ ແລະ ເຊືອບຫຼັບໄປ.



 ມາຮອດຕອນນີ້ ຊູ ແລະ ຊີ ເຂົ້າໃຈແລ້ວ. ມັນເປັນໄປບໍ່ໄດ້ ທີ່ແອນ້ອຍຈະບໍ່ຮ້ອງໄຫ້ ຫຼື ນອນຢູ່ມິດໆຕະຫຼອດ. ສະນັ້ນ ມັນຈະດີກວ່າ ທີ່ພວກເຮົາຈະບໍ່ສົ່ງສຽງລົບກວນແອນ້ອຍ. ຊູ່ໆໆ.....!

